
Орыс тілі және әдебиет пән мұғалімі

Кулжанова Эльмира Халбаевна
  Отбасы – ұлттық  құндылықтарды  қалыптастырудың  қайнар көзі, тәрбиенің бастауы
Отбасында адам бойындағы асыл қасиеттер,                                              жарқырай көрініп қалыптасады.                                                                           Отанға деген ыстық сезім-жақындарына,                                                               туған –туыстарына деген сүйіспеншіліктен басталады.

Н .Назарбаев.

      Өмірге келген жас нәресте өзін қоршаған ортамен, ең алдымен, өз отбасында танысады. Перзент үшін дүниеде ең жетілген , білімді де мәртебелі адам- оның ата-анасы.Жас баланың дамуына ата-ананың орны ерекше . Балалардың қоғамда қабілетті, өнегелі , саналы, денсаулығы мықты, іскер, елін сүйетін Отанына адал болып өсуінің қоғам үшін маңызы үлкен.

    Балалар өз бойынан ата-анасының бар болмысын көрсетсе, керісінше, ата-аналар да өмірінің  жалғасын балаларынан көреді. Ата-ана ұл-қыздарын жас кезінен бастап тазалыққа, жинақы-ұқыптылыққа,еңбекті сүюге және оның қадір-қасиетін түсінуге, үлкендерді, соның ішінде, жасы үлкен қарттарды құрметтеуге және оларға мейіріммен қарауға, ал өзінен кішілерге қамқор болуға үйрету- ежелден келе жатқан тәрбие құндылықтары болып саналады. Ата–ана өсіріп отырған ұл-қыздарынан жағымсыз қылықтарды байқап, бойынан көрінген қандай да бір кемшіліктерді дер кезінде түзеп, ескерту жасап тұрудың маңызы үлкен . Себебі ,бүгін мән бербейтіндей болып болып көрінген кішкентай қателік , ертең жағымсыз бір даулы мәселеге жол ашып беруі мүмкін.Отбасында ата-ана ұл-қыздарын ұқыптылық негізінде тәртіпке салу, мәдениетті етіп тәрбиелеу, үлкендерге – құрмет, кішілерге –ізет көрсетіп «Сіз» деп сөйлеуге, сәлемдесуіне мән беріп, жағымсыз қылықтардан өздерін аулақ ұстауға үйрету-өте қажетті де маңызды мәселе.«Үлкенді сыйласаң, кіші сыйлар, кіші сыйласа, кісі сыйлар»-деп бекер айтпаған.Шынында да, жасы үлендерді , қарияларды құрметттеу, олардың келелі кеңестерін, ежелден келе жатқан  халқымыздың дәстүріне сай берген жөн-жоралғыларын орынды қолдануды үйрету,ырым-тиім сөздерін  тыңдай отырып, солар көрсеткен жолмен жүру дәстүрі халқымызда ежелден бар. Бұл дәстүріміз күні бүгінге дейін өз күшін жойған емес.Жоймайды да.Себебі, келешек ұрпақтарды дәл сол үлгі-өнегелермен тәрбиелей білсек, оның жалғасын келешек ұрпақ ары қарай жалғастырары анық.Әлі өмірдің ащысы мен тұщысын татпаған ұл-қыздарымыз  үшін өскелең өмірдің  қыры мен сырын түсіндіретін, осындай ақсақалдардың ақыл-қеңесі әрдайым керек-ақ. Себебі, қариялардың өмірден көрген –түйгендері  мол.  Олар өмір мектебінің түрлі сынақтарынан өткен, көне көз халықтық мұраларымызды кейінгі ұрпаққа жеткізуші тірі тарихымыз. Бұны әрбір отбасындағы балаларға саналы түрде түсіндіре білу үлкендердің міндеті, ата-ананың парызы.Үйдегі үлкен ата мен әженің орны ерекше екенін айтып өту орынды.Олардың сөзін жерде қалдырмай, өмірден көрген тәжірибелерінен сабақ алу-таптырмайтын өмір мектебі десе де болды. Сондықтан да «Қариясы бар үйдің қазынасы бар»,- деп дана халқымыз айтқандай ,үйінде қариясы бар отбасы ,шынында да, қазыналы, берекелі отбасы. «Ақсақалы жоқ  ауылдан ар-иман қашады»-деген қанатты сөздер бар. Үлкендерді құрмет көрсетуде сөзімен де, ісімен де өзгеге өнеге қалдырған пайғамбарымыз (с.ғ.с) тағы бір хадисінде:«Кішілерімізге мейірімді болмаған, үлкендерімізге құрмет көрсетпеген адам бізден емес»,-деген. Шынында да , алдыңғы буын аталар мен әжелер соңғы буын ұрпақтарына тек адал еңбек етуді, өтірік, жалған сөйлемеуді, үлкендерді құрмет етуді, аз нәрсеге қанағат етуді, Отанын сүюді, жігерлі болуды, сондай-ақ , қонақ күтуде, меймандос, мейрімді болуды үйретіп келген.

   Отбасындағы балаға, ата-ананың  бір-бірімен болған қарым-қатынасы да тәрбиеге әсер береді. Мәселен,біздің халықта ер адамды ұлық тұтқан .Ол- үйдің отағасы, балалардың әкесі. Үйде анасы жұбайын құрмет тұтып ,оның абыройын балаларының алдында көтеріп ұстаса, бала да әкесіне ұқсап, беделді  болып өсуге ұмтылады. Керісінше, әкесі де жұбайына жылы сойлеп балаларымның анасы ,- деп  құрметтесе ,балалар ананың өміріндегі құдіретін түсініп, оның қөңіліне қаяу салмауға тырысады. Дана халқымыз : « Әкеге қарап ұл өсер,  анаға қарап  қыз өсер »,-деп бекер айтпаған. Сондықтан -ата-ананың әрбір жасаған ісі , баланың сана сезіміне тікелей ықпал етеді. Қазақ отбасында әуелі әке, содан кейін шеше, бұлар –отбасы мектебінің ұстаздары болады. Әке мен шешенің баласына қоятын ең бірінші басты талап-тілектері баланың  әдепті бала болып өсуі. Содықтан ,отбасында әрдайым: «әдепті бол, тәрбиесіздік етпе, көргенсіз болма»,- деген сияқты сөздерді балаларының құлағына құйып өсірген. Ата-ана балаларына жақсы тәрбие беруде қоғам алдында жауапты. Баланың бойына барлық жақсы қасиеттерді дарыту, тіпті қасында жүрген достарына да мән беру, дарындылығы болса дамыту, дұрыс біліммен тәрбие алуына жағдай жасау  ата-ананың басты парызы.

   Қыз баланы ибалы, иманды, тәртіпті етіп тәрбиелеу- отбасындағы басты тәрбиелік жұмыс. Оларға үлкендердің  алдында ерсі қылық көрсетпеуге, сойлегенде үлкен адамға сыпайы жауап беруге бағыт-бағдар беру. Сондай–ақ,  балаларды сәлем беруге үйрету, үлкенге жол беру де,маңызы бар мәселе. Өзінен үлкендерді көргенде сәлем беріп өту, бұл тәрбиеліктің  әдептіліктің белгісі болып есептеледі. Осылайша ұл-қызға тән тәрбиелік маңызды мәселелерді балаға  жас кезінен  бойына сіңдіру.

Ата-ана бала тәрбиелеу ісінде –мынандай қағидаларды есінде мықтап  сақтаса дейміз. Осы қағидаларды жадына тоқып  және тәрбиені бірінші өзінен бастаған әрбір ата-ананың отбасында өсіп келе жатқан бала толыққанды,тәрбиелі  адал да әділ азамат болып өседі.

Отбасының нығаюына отбасы мүшелерінің, сондай-ақ, ата-аналармен перзенттерінің ортасындағы өзара қарым – қатынастың жақсы жолға қойылуы.

Отбасында ата-аналардың барлық перзенттеріне бірдей көзқараста болуы, мейірімді және қамқор бола тұрып ,қатал да талапшыл болу.

Отбасында ұл-қызының еңбексүйгіштікке, іскерлікке, төзімділікке үйрету, әдептілік сақтау.

Отбасында перзенттердің ата-ана алдындағы борышы мен міндетін сезінуі.

Балаларды отбасында адамгершілігі мол болып қалыптасуына, үйдегі тәрбиелік жұмыстарды, салауатты өмір салтын қалыптастыруға  үйрету.

Ата-ананың бойындағы барлық тәрбиелік қасиеттерді балаға сіңіріу.

Отбасында балаларды ұлттық құндылықтар негізінде әдепті тәрбиелеу, сондай-ақ, сол ұлттық құндылықтарға , әдет-ғұрыптарға баланың көзқарасын қалыптастыру.

   «Ұлдың ұяты әкеге ,

    Қыздың ұяты  шешеге»,

 «Мейрімі мол ананың –

  Жүрегі жылы,қолы кең.

  Кең пейілді атаның

  Жүзі жылы,жолы кең»,

 «Бала тентек болатыны –үйінен,

Ердің тентек болатыны -биінен»,

 «Әкесі тұрып ,ұлы сөйлегеннен без,

Анасы тұрып ,қызы сөйлегеннен без» ,

«Баланың бас ұстазы –ата-ана»,

«Әкеден –ақыл,

Анадан-мейір»,-сияқты қағидалар ұл-қыздарымыздың мейірімді,  тәртіпті,тәрбиелі өнегелі болуын талап етеді.

   Міне, осыларды есепке алмай отбасында бала тәрбиесін жақсы жолға қою мүмкін емес .Өнегелі отбасында тәрбиелі бала өсіру, жаңаша өмір салтын ежелгі құндылықтармен байланыстыра отырып , келешектің саналы ұрпағын қалыптастыру, бүгінгі күннің талабы. Қорыта айтқанда, бүгінгі күнде ұл-қыздарымыз әдепті де саналы етіп тәрбиелеу үшін, ең алдымен,тәрбие ережелеріне сүйене отырып, ұлттық дәстүрімізді, әдет-ғұрыптарымызды, дінімізді, ата-бабаларымыздан қалған өсиет, насихат мұраларын балалардың  санасына сіңіре білу-ата-ананың баты парызы. «Балапан ұяда не көрсе,ұшқанда соны іледі»,-деген мақалда текке айтылмаған. Тәрбиенің көзі -ата-бабамыздан қалған дана сөздер десек, ата-ана сол насихаттарды жүргізуші. Бұны ата-аналардың қоғам алдындағы үлкен міндеті десек те болады.

  Ұлт болашағын тәрбиелеу –ұстаздар мен ата-ананың  жемісті еңбегінің нәтежесі.

«Ерім дейтін  ел болмаса,елім дейтін  ер қайдан болсын!» 
